EITEM 9

CYFARFOD FFORWM CYLLIDEB YSGOLION
DYDDIAD 18 Mehefin 2014
TEITL Cynllun Ymdrin & Balansau Ysgolion
PWRPAS Ystyried Cynllun Diwygiedig
ARGYMHELLIAD Cymeradwyo cynllun diwygiedig
AWDUR Dewi R Jones, Pennaeth Addysg
AELOD CABINET DROS
ADDYSG Y Cynghorydd Gareth Thomas

1. Cefndir

1.1 Gofynnir i'r Fform Cyllideb Ysgolion ystyried diwygio’r cynllun cyfarwyddo
balansau a'r drefn weithredu bresennol.

1.2 Yn fras, mae’r cynllun presennol yn cynnwys trothwy o 8% neu £50,000 (cynradd)
neu £100,000 (uwchradd ac arbennig), pa un bynnag yw'r mwyaf, cyn y gall yr
Awdurdod gyfarwyddo corff llywodraethu ar sut i wario elfen o’u balansau gyda'’r
drefn weithredu bresennol yn cyfrif gwarged balansau ar 6l sefydlu cyllideb.

1.3 Er mwyn cynorthwyo’r drafodaeth dyfynnir rhan briodol o ddeddfwriaeth Rheoliadau
Cyllido Ysgolion (Cymru) 2010, Atodlen 4 Rheoliad 26

e Datganiad o ran y defnydd y mae corff llywodraethu yn bwriadu ei wneud o
warged yn y fantolen ysgol sy'n fwy na 5% o gyfran yr ysgol o'r gyllideb neu
£10,000, pa swm bynnag yw'r mwyaf.

e Darpariaeth y caiff Awdurdod wneud y canlynol oddi tani—

(a) cyfarwyddo'r corff llywodraethu sut i wario gwarged yn y fantolen ysgol ar
gyfer cyfnod cyllido,— (i) os yw'r gwarged, yn achos ysgol gynradd, yn £50,000
neu'n fwy, a (ii) os yw'r gwarged, yn achos ysgol uwchradd neu ysgol arbennig,
yn £100,000 neu'n fwy;

(b) ei gwneud yn ofynnol i'r corff llywodraethu, os nad yw'r corff llywodraethu'n
cydymffurfio & chyfarwyddyd o'r fath, dalu'r gwarged cyfan neu ran ohono i'r
Awdurdod i'w ddefnyddio fel rhan o'i gyllideb ysgolion am y cyfnod cyllido o dan
sylw



2. Cynllun Diwygiedig ar gyfer Ymdrin & Balansau Ysgolion

2.1 Awgrymir y cynllun a’r drefn weithredu ddiwygiedig isod :

Balansau dros 5% : Yn unol & Chynllun Ariannu Ysgolion (cymal 4.2) mae
gofyn statudol i ysgolion sydd & balansau dros 5% o’u dyraniad adrodd i'r
Awdurdod ar y defnydd mae’r ysgol yn bwriadu ei wneud o’r balansau
(disgwylir bod y Corff Llywodraethol wedi cytuno ar ymateb yr ysgol i'r
holiadur). Gwneir hyn trwy ryddhau holiadur pwrpasol (atodiad 1) .
Amserlen — holiadur i'w ddychwelyd erbyn 4 Gorffennaf 2014

Balansau dros drothwy £50,000/£100,000 : Adnabod balansau Ysgolion
ar y 1 Ebrill, gan ychwanegu cyfrifiad o’r balansau sydd dros y trothwy
priodol (atodiad 2). Gofynnir i'r ysgolion perthnasol adrodd i'r Awdurdod ar
y defnydd mae’r ysgol yn bwriadu ei wneud o’u balansau (disgwylir bod y
Corff Llywodraethol wedi cytuno ar ymateb yr ysgol i'r holiadur). Gwneir
hyn trwy ryddhau holiadur pwrpasol (atodiad 1).

Amserlen — holiadur 'w ddychwelyd erbyn 4 Gorffennaf 2014

Cyfarwyddo Corff Llywodraethu

Yn dilyn adolygiad o ymateb ysgolion perthnasol i'r ddau gais uchod, os yn
briodol, byddaf yn cyfarwyddo’r Corff Llywodraethu sydd & balansau
uwchben y trothwy £50,000/£100,000 sut i wario elfen o’'u balansau a
gofyn am gadarnhad y byddant yn gweithredu yn unol &’r cyfarwyddyd.
Byddaf hefyd, yn cysylltu gydag ysgolion sydd & balansau dros 5%, ond o
dan y trothwy, os ydi'r holiadur ar ddefnydd o falansau yn aneglur ac/neu
fod y rhesymau a gynigir yn annerbyniol neu’n amwys.

Amserlen — Medi 2014

Talu gwarged i'r Awdurdod

Adolygu os yw ysgol wedi gweithredu yn unol &'r cyfarwyddyd, ac os nad
ydynt, hysbysu ysgol o'r swm ariannol a drosglwyddir yn syth o gyllideb yr
ysgol i'r gyllideb ysgolion.

Amserlen — Tachwedd 2014

3. Casgliad

3.1 Gofynnir i'r Fforwm Cyllideb Ysgolion ystyried a chymeradwyo’r cynllun a’r drefn
weithredu uchod.



